
S. HILDEGARDIS 

VIRG. ET DOCTR. ECCL. 

INTROITUS Ps 72, 28 et 40, 13

Mihi autem adhærére Deo 
bonum est, pónere in Dó-

mino spem meam: ut annúntiem 
omnes prædicatiónes tuas in 
portis fíliæ Sion. Ps. Me autem 
propter innocéntiam suscepísti: 
et confirmásti me in conspéctu 
tuo in ætérnum. √ Glória Patri. 

ORATIO

Deus, qui beátam Hildegár-
dem Vírginem tuam donis 

cæléstibus decorásti: tríbue, 
quΔsumus; ut ejus vestígiis et 
documéntis insisténtes, a præ-
séntis sΔculi calígine ad lucem 
tuam delectábilem transíre me-
reámur. Per Dóminum nostrum.

Et in Missis non conventualibus fit com-
memoratio Impressionis Ss. Stigmatum 
S. Francisci Confessoris:

Dómine Jesu Christe, qui, 
frigescénte mundo, ad in-

flammándum corda nostra tui 
amóris igne, in carne beatíssimi 
Francísci Passiónis tuae sacra 
Stígmata renovásti: concéde pro- 
pítius; ut ejus méritis et précibus 
crucem júgiter ferámus, et di-
gnos fructus poeniténtiae fa-
ciámus. Qui vivis et regnas.

EPISTOLA 1 Cor 1, 26-29

Léctio Epístolæ beáti Pauli 
Apóstoli ad Corínthos.

Vidéte vocatiónem vestram, 
fratres: quia non multi sa-

piéntes secúndum carnem, non 
multi poténtes, non multi nóbi-
les: sed quæ stulta sunt mundi 
elégit Deus, ut confúndat sa-
piéntes: et infírma mundi elégit 
Deus, ut confúndat fórtia: et 
ignobília mundi, et contempti-
bília elégit Deus, et ea quæ non 
sunt, ut ea quæ sunt destrúeret: 
ut non gloriétur omnis caro in 
conspéctu ejus.

GRADUALE Cant 3, 4 et 6, 2

Invéni quem díligit ánima 
mea: ténui eum, nec dimít-

tam. √ Ego dilécto meo, et diléc-
tus meus mihi, qui páscitur inter 
lília.

ANTE EVANGELIUM Is 61, 10

Allelúja. Allelúja. Exsultábit 
ánima mea in Deo meo, 

quia índuit me vestiméntis 
salútis, quasi sponsam ornátam 
monílibus suis. Allelúja.

EVANGELIUM Mt 25, 1-13

† Sequéntia sancti Evangélii 
secúndum MatthΔum.

In illo témpore: Dixit Jesus 
discípulis suis parábolam 

hanc: Símile erit regnum 
cælórum decem virgínibus: quæ, 
accipiéntes lámpades suas, exié-
runt óbviam sponso et sponsæ. 
Quinque autem ex eis erant 
fátuæ, et quinque prudéntes:
sed quinque fátuæ, accéptis lam-

pádibus, non sumpsérunt óleum 
secum: prudéntes vero accepé-
runt óleum in vasis suis cum 
lampádibus. Moram autem fa-
ciénte sponso, dormitavérunt 
omnes et dormiérunt. Média au-
tem nocte clamor factus est: Ecce 
sponsus venit, exíte óbviam ei. 
Tunc surrexérunt omnes vírgi-
nes illæ, et ornavérunt lámpades 
suas. Fátuæ autem sapiéntibus 
dixérunt: Date nobis de óleo ve-
stro: quia lámpades nostræ ex-
stinguúntur. Respondérunt  pru- 
déntes, dicéntes: Ne forte non 
suffíciat nobis et vobis, ite pótius 
ad vendéntes, et émite vobis. 
Dum autem irent émere, venit 
sponsus: et quæ parátæ erant, in-
travérunt cum eo ad núptias, et 
clausa est jánua. Novíssime vero 
véniunt et réliquæ vírgines, di-
céntes: Dómine, Dómine, áperi 
nobis. At ille respóndens, ait: 
Amen, dico vobis, néscio vos. 
Vigiláte ítaque, quia nescítis 
diem neque horam.

OFFERTORIUM Ps 41, 2 et 3 

Quemádmodum desíderat cer-
vus ad fontem aquárum, ita 

desíderat ánima mea ad te, Deus. 
Sitívit ánima mea ad Deum for-
tem vivum.

SECRETA

Sanctæ Hildegárdis Vírginis 
tuæ festa recoléntes, preces 

offérimus et hóstias immolámus: 
præsta, quΔsumus, Dómine; ut

cum præsídio temporáli, vitæ 
nobis prΔbeant increménta per-
pétuæ. Per Dóminum nostrum.

Pro Impressione Ss. Stigm. S. Francisci

Múnera tibi, Domíne, dicáta 
santífica: et, intercedénte 

beáto Francísco, ab omni nos 
culpárum labe purífica. Per Dó-
minum. 

COMMUNIO Phil 1, 20 et 21 

Magnificábitur Christus in 
córpore meo, sive per vi-

tam, sive per mortem: mihi enim 
vívere Christus est, et mori lu-
crum.

POSTCOMMUNIO

Perpétuo, Dómine, favóre 
proséquere, quos réficis di-

víno mystério: et quos imbuísti 
cæléstibus institútis; eósdem, in-
tercedénte beáta Hildegárde Vír-
gine tua, salutáribus comitáre 
solátiis. Per Dóminum.

Pro Impressione Ss. Stigm. S. Francisci

Deus, qui mira crucis my-
stéria in beáto Francísco 

Confessóre tuo multifórmiter 
demonstrásti: da nobis, quΔsu-
mus; devotiónis suæ semper 
exémpla sectári, et assídua ejús-
dem crucis meditatióne muníri. 
Per Dóminum.

